
				এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 
২৮
ললিতাসুন্দরী।




মধুর কোকিলস্বরা কামিনীর গান,

শৈশবের চিরেপ্সিত মুরতিব ধ্যান;

মধুর নির্ঝর শব্দ, ভ্রমর গুঞ্জন,

বালকের আধ আধ অমিয় বচন;

মধুর প্রভাত কালে বিহঙ্গ সঙ্গীত,

মধুর তাহার চেয়ে প্রাণের ললিত।



২১

আজি তা'রা—সেই নব প্রেমিক যুগল

ভুবনে অতুল দোঁহে প্রণয় বিহবল—

আজি তা’রা পাইয়াছে ঈপ্সিত মিলন,

জগতের সার ধন প্রেমের মিলন!

সে যুবতী, সেই বীর, ললিতা ললিত,

ধরণীর শিরোমণি, হয়েছে মিলিত—

পাইয়াছে সৌদামিনী প্রিয় জলধর,

পাইয়াছে মাধবিকা প্রিয় প্রাণেশ্বর।

খায় কি মধুপ মধু ত্যজিয়ে কমল,

আর কাহাকেও মধু দেয় শতদল?

যে যাহার, সে তাহার, কে করে খণ্ডন?

ললিতের ললিতাই, কে করে ভঞ্জন?

